
КОМИ РЕСПУБЛИКАСА ГОСУДАРСТВЕННÖЙ СÖВЕТЛÖН ШУÖМ

Ылi Войвыв районъяс да Ылi Войвыв районъяскöд öткодялöм 

местаяс лыддьöгö вежсьöмъяс пыртöм кузя Россия Федерацияса Президент В.В.Путин да Россия Федерацияса Правительстволöн Веськöдлысь М.Е.Фрадков дорö Коми Республикалöн 

Государственнöй Сöветса депутатъяслöн Шыöдчöм йылысь

Коми Республикаса Государственнöй Сöвет шуис:

1. Примитны Ылi Войвыв районъяс да Ылi Войвыв районъяскöд öткодялöм местаяс лыддьöгö вежсьöмъяс пыртöм кузя Россия Федерацияса Президент В.В.Путин да Россия Федерацияса Правительствоöн Веськöдлысь М.Е.Фрадков дорö Коми Республикалöн Государственнöй Сöветса депутатъяслысь Шыöдчöм (водзö – Шыöдчöм) (содтыссьö).

2. Ыстыны тайö Шуöмсö да Россия Федерацияса Президент В.В.Путинлы да Россия Федерацияса Правительствоöн Веськöдлысь М.Е.Фрадковлы Шыöдчöмсö.

3. Индыны Россия Федерацияса Президент водзын да Россия Федерацияса Правительствоын индöм юалöмсö видлалiгöн Коми Республикалöн Государственнöй Сöветöс официальнöя петкöдлысьясöн:

Людмила Васильевна Завьяловаöс – Коми Республикаса Государственнöй Сöветлöн законодательство да меставывса асвеськöдлöм кузя комитетöн веськöдлысьöс;

Анатолий Иванович Лобастовöс - "Печора кар да сы ув мутас" муниципальнöй юкöнса юралысьöс (сёрнитчöм серти);

Вера Игоревна Скоробогатоваöс – Коми Республикаса Юралысьöс вежысьöс (сёрнитчöм серти).

4. Тайö Шуöмыс вынсялö сiйöс примитан лунсянь.

Коми Республикалöн

Государственнöй Сöветса 

Веськöдлысьöс вежысь                                                         А.С.Безносиков

Сыктывкар

2005 вося сентябр 22 лун

III-7/6 №

Коми Республикаса 

Государственнöй Сöветлöн 

2005 во сентябр 22 лунся 

III-7/6 №-а

Шуöм дорö

содтöд

Ылi Войвыв районъяс да Ылi Войвыв районъяскöд öткодялöм 

местаяс лыддьöгö вежсьöмъяс пыртöм кузя Россия Федерацияса Президент В.В.Путин да Россия Федерацияса Правительстволöн Веськöдлысь М.Е.Фрадков дорö Коми Республикалöн 

Государственнöй Сöветса депутатъяслöн 

Шыöдчöм

Пыдди пуктана Владимир Владимирович!

Пыдди пуктана Михаил Ефимович! 

Коми Республикалöн Государственнöй Сöветса депутатъяс майшасьöны сы вöсна, кутшöм серпас артмис Ылi Войвыв районъяскöд öткодялöм местаясöн öткымын Коми Республикаса мутас индöм вöсна.

Ылi Войвыв районъясöн да Ылi Войвыв районъяскöд öткодялöм местаясöн мутасъяссö индöмыс регулируйтсьö "Ылi Войвыв районъяс да Ылi Войвыв районъяскöд öткодялöм местаяс лыддьöгö, мый вынсьöдöма СССР-са Министръяс Сöветлöн 1967 во ноябр 10 лунся 1029 №-а Шуöмöн, вежсьöмъяс да содтöдъяс пыртöм йылысь" СССР-са Министръяс Сöветлöн 1983 во январ 3 лунся 12 №-а Шуöм серти (Россия Федерацияса Президентлöн 1994 во март 22 лунся 577 №-а Индöдлöн; Россия Федерацияса Правительстволöн 1994 во июль 18 лунся 856 №-а Шуöмлöн редакцияясын).

"Коми ССР-са экономика бурмöдöм да социальнöй юкöн сöвмöдöм кузя эновтны позьтöм мераяс йылысь" Россия Федерацияса Президентлöн 1992 во январ 24 лунся 46 №-а Индöдöн 1992 вося апрель 1 лунсянь водзын лыддьыссьысь (Воркута да Инта каръяс народнöй депутатъяслöн налöн карса Сöветъяслы административнöй подчинение улö пырысь мутасъясöн да Усинскöй район, Лыжавом сельсöвет кындзи) Ылi Войвыв районъяс дорö содтöд вöлi пыртöма Печорскöй, Изьва да Чилимдiн районъяс. Сэки вöлi вöчöма ыджыд техническöй öшыбка, кор Усинск районса Лыжавом сельсöвет да ачыс Печора карыс колины Ылi Войвыв районъяслы öткодялöм районъяс лыддьöгын. Государственнöй власьтса республиканскöй органъяс, кыдзи бöрйöм, сiдзи и олöмö пöртысь, водзынджык эз öтчыдысь зiльлiсны вежны тайö серпассö, но öнöдз на мытшöдсö абу решитöма.  

Татшöм лоöмторйыс артмöдö тайö мутасъясын, кодъяс збыль вылö лоöны Ылi Войвыв районса мутасъясöн, мый тыдалö Коми Республикаса картографическöй схемаын (содтыссьö), уджалысь да олысь йöз костын социальнöй ёсьлун. Öти и сiйö жö климатическöй условиеясын, öти и сiйö жö административно-территориальнöй юкöнъясын олiгöн Печора карса да Усинскöй районлöн Лыжавом сельсöветса (öнi – Лыжавом сикт) олысьяслöн абуöсь öткымын социально-правовöй гарантия да компенсацияяс (удждон дорö прöчентнöй содтöд артавсьö ичöтджык, Ылi Войвыв районъясын уджалöмысь содтöд отпуск сетсьö ичöтджык, пенсияöн могмöдан условиеясыс мöдöсь да мукöдтор).

Та вылö подуласьöмöн да социальнöй справедливосьт шедöдöм могысь ми, Коми Республикалöн Государственнöй Сöветса депутатъяс, шыöдчам тiян дорö, пыдди пуктана Владимир Владимирович да Михаил Ефимович, корöмöн отсавны решитны водзын пасйöм Шуöмöн вынсьöдöм Ылi Войвыв районъяс да Ылi Войвыв районъяскöд öткодялöм местаяс лыддьöгö вежсьöмъяс пыртöм йылысь мытшöд да пыртны Печора кар да Коми Республикаын Усинск районса Лыжавом сикт Ылi Войвыв районъяс лыдö. 

Коми Республика

административнöй районъяс:

1 - Сыктывкарскöй,
11 – Койгорт,

2 - Воркутинскöй,
12 – Кöрткерöс,

3 - Вуктыльскöй,
13 – Луздор,

4 - Интинскöй,
14 – Сыктывдiн,

5 - Печорскöй,
15 – Сыктыв,

6 - Сосногорскöй,
16 – Мылдiн,

7 - Усинскöй,
17 – Удора,

8 - Ухтинскöй,
18 – Емдiн,

9 - Изьва,
19 – Кулöмдiн,

10 - Княжпогост,
20 – Чилимдiн.


-
Ылi Войвыв районъясö пыртöм мутасъяс




-
Ылi Войвыв районъяскöд öткодялöм мутасъяс

исп. Исакова      4 341 пас

